
MAKTABGACHA YOSHDAGI BOLALARNI MA’NAVIY-AXLOQIY 
TARBIYALASHDA XORIJIY MAMLAKATLAR TAJRIBASIDAGI 

INTEGRATSION YONDASHUVDAN FOYDALANISH 

Saminova Shoiraxon 

Qo`qon Universiteti "Maktabgacha ta'lim" 2-kurs talabasi 
Farg'ona viloyati Quva tumani 17-DMTT tashkiloti tarbiyachisi 

Annotatsiya. Mazkur maqolada maktabgacha ta‟lim tashkilotida integratsion 
yondashuv asosida maktabgacha yoshdagi bolalarni ma‟naviy-axloqiy tarbiyalash 

holatini o‟rganish muhim vazifa sanaladi. Shu boisdan ushbu maqolada biz 
maktabgacha yoshdagi bolalarni ma‟naviy-axloqiy tarbiyalashda xorijiy 

mamlakatlar tajribasidagi integratsion yondashuvdan foydalanishning ahamiyati 
xaqida so‟z yuritdik. 

Kalit so’zlar: ijtimoiy-emotsional, kommunikativ, xabardorlik, matematik, 
jismonan, ijodiy barkamollikka erishish, intellektual. 

Аннотация. В данной статье важной задачей считается изучение 
состояния духовно-нравственного воспитания дошкольников на основе 
комплексного подхода в организации дошкольного образования. Поэтому в 

данной статье мы говорили о важности использования комплексного 
подхода, основанного на опыте зарубежных стран, в духовно-нравственном 

воспитании дошкольников. 
Ключевые слова: социально-эмоциональный, коммуникативный, 

осознанность, математический, физический, достижение творческого 
совершенства, интеллектуальный. 

Abstract. In this article, it is considered an important task to study the state of 
spiritual and moral education of preschool children based on an integrated 

approach in the preschool education organization. Therefore, in this article, we 
talked about the importance of using an integrated approach based on the 

experience of foreign countries in the spiritual and moral education of preschool 
children. 

Maktabgacha ta‟lim tizimini yanada takomillashtirish, moddiy-texnika 

bazasini mustahkamlash, maktabgacha ta‟lim tashkilotlari tarmog‟ini kengaytirish, 
malakali pedagog kadrlar bilan ta‟minlash, bolalarni maktab ta‟limiga tayyorlash 

darajasini tubdan yaxshilash, ta‟lim - tarbiya jarayoniga zamonaviy ta‟lim 
dasturlari va texnologiyalarini tatbiq etish, bolalarni har tomonlama intellektual, 

axloqiy, estetik va jismoniy rivojlantirish uchun shart-sharoitlar yaratish maqsadida 
O‟zbekiston Respublikasi Prezidentining «2017-2021 yillarda maktabgacha ta‟lim 

tizimini yanada takomillashtirish chora-tadbirlari to‟g‟risida»gi qarori[1]bilan 
tasdiqlangan «Maktabgacha ta‟lim tizimini yanada takomillashtirish bo‟yicha 

2017-2021 yillarga mo‟ljallangan dastur»ning asosiy maqsadli vazifalari va 
yo‟nalishlari qatorida ilg‟or xorijiy tajribani hisobga olgan holda bolalarni har 

tomonlama intellektual, axloqiy, estetik va jismoniy rivojlantirish sharoitlarini 
yaratish belgilangan. 

Qarorga ko‟ra, maktabgacha ta‟lim tizimini tanqidiy o‟rganish va yanada 
takomillashtirish yuzasidan takliflar ishlab chiqish bo‟yicha komissiya tashkil 

etilgan hamda uning asosiy vazifalari qatorida quyidagilar belgilangan: 

 maktabgacha yoshdagi bolalarni uyg‟un rivojlantirish sohasidagi ilg‟or 
xorijiy tajribani hisobga olgan holda, sifatli maktabgacha ta‟limni tashkil etishda 

davlat talablarini qayta ko‟rib chiqish; 

 mavjud amaliyot va ilg‟or xorijiy tajribani o‟rgangan holda, nodavlat 
maktabgacha ta‟lim tashkilotlari faoliyatini litsenziyalashning soddalashtirilgan 

tartibini joriy etish, ularning tashkiliy-huquqiy shakllarini takomillashtirish 
bo‟yicha takliflar tayyorlash. 

O‟zbekiston Respublikasi Maktabgacha ta‟lim vazirligi, uning hududiy 
bo‟linmalarining asosiy vazifalari va faoliyati yo‟nalishlari qatorida ilg‟or xorijiy 

tajribani hisobga olgan holda maktabgacha yoshdagi bolalarni har tomonlama 
intellektual, ahloqiy, estetik va jismoniy rivojlantirish uchun shart-sharoitlar 

yaratish berish belgilandi. 
Barcha mamlakatlarda pedagoglar faoliyati uchun maksimal qulay 

sharoitlarning yaratilgani, pedagogning ijodiy erkinligi, katta hajmdagi 
hisobotlarning yo‟qligi, davlat bog‟chalari pedagoglari ijtimoiy statusining 
yuqoriligi, bolalar o‟zlarini namoyon qilishlari uchun yaratilgan ijodiy muhit, 

jumladan xonalarning hatto kichik detallarigacha qulay dizayni va jihozlangani, 
ular uchun boy adabiyotlar va rivojlantiruvchi o‟yinlarning mavjudligi, erta 

bolalikdan jamiyatda o‟zini tutish va shaxsiy gigiena ko‟nikmalarini tarbiya qilish 
maktabgacha ta‟lim tizimi muvaffaqiyatining asosini tashkil etadi. 

Quyida biz ba‟zi bog‟chalarning faoliyatiga nazar tashlaymiz. 
Koreya bog‟chalarda asosan musiqa, rasm, hisoblash mashg‟ulotlari 

integratsion shaklda tashkil etiladi. Koreys bog‟chalarida bolalarda mustaqillik, 
tashabbuskorlik, ijodkorlik kabi ma‟naviy-axloqiy sifatlarni shakllantirishga katta 

e‟tibor berilishi, ta‟lim-tarbiya jarayonini uzviylikda olib borilishi, O‟zbekistonda 
maktabgacha ta‟lim tizimida Koreya tajribasidan foydalanish imkoniyatlarini 

kengligini ko‟rsatadi. 
Xitoy bog‟chalarida bolalar tarbiyasi integratsion ko‟rinishga egaya‟ni, 

jismoniy rivojlanish bilan uyg‟unlikda olib boriladi, maktabacha ta‟lim 

tashkilotlarida bolalarni jismonan, aqlan, estetik rivojlanishlarida ko‟mak beradi, 
bu bilan bolani eng kichik yoshidan barkamol shaxs bo‟lib rivojlanishini 

ta‟minlaydi.Bolalar bog‟chasida tarbiyaning asosiy vositasi o‟yin hisoblanadi, u 
yerda bolalarning rivojlanishi uchun butun sharoitlar yaratilgan, o‟z qobiliyatlarini 

namoyon qilish imkoniyatlari ta‟minlangan. Bolalar bog‟chasida qat‟iy tartib va 
intizom o‟rnatiladi, bolalar erkaliklari ta‟qiqlanadi. Tarbiyachilar bolaning shaxsiy 

hususiyatini yaxshi biladilar, lekin bu hususiyatlari tug‟ma deb hisoblamaydilar. 
Bolalar bog‟chasida o‟zaro urushlar, erkaliklar, kattalar talabiga bo‟ysunmaslikka 

yo‟l qo‟yilmaydi, yomon intizom ilk ko‟rinishidayoq bartaraf etiladi, agar bola 

o‟zini yomon tutsa, tarbiyachi uning yoniga kelib, bu holatini sezganini bildiradi,  
lekin gapirmaydi. Bola o‟z aybini tushungachgina tarbiyachi uning nomini aytib 

chaqiradi. Urush, xonadan haydab chiqarish, umuman jazolash man etiladi. 
Intizomni yaxshi ushlab turishning samarali yo‟li bu - taqqoslash va rag‟batdir, deb 

hisoblashadi. Bolalarni yoshligidan boshlab o‟z xulq-atvorlarini tahlil etishga 
o‟rgatib boriladi. Bolalar diqqat bilan eshitadilar va to‟g‟ri hayotiy misollarni eslab 

qoladilar. Har bir tartibsizlikka tanbeh beriladi, aks holda bola bu tarbiyasizlikni 
to‟g‟ri hisoblab, o‟ziga singdirib olishi mumkin deb hisoblanadi. Xitoy bolalaridagi 

qat‟iylik va mehnatsevarlik an‟anaviy fazilatlarga aylangan. 
Yaponiyada maktabgacha ta‟lim tizimi ham o‟ziga xosligi bilan ajralib turadi. 

Yaponlar farzandlari bilan 5 yoshgacha shoh bilan gaplashgandek muomala 
qilishadi, 5 yoshdan 15 yoshgacha qul bilan gaplashgandek, 15 yoshdan keyin esa 

tengdoshi bilan gaplashgandek muomala qilishadi. 15 yoshli o‟smir - o‟zining 
majburiyatlarini yaxshi biladigan, va qoidalarga bo‟ysinadigan yoshdagi katta 

odam deb hisoblanadi. Yaponlar bolaning erta voyaga yetishi tarafdoridirlar. Turli 
yoshlarda tarbiyaning turli muammolariga urg‟u beradi. Masalan, 1 yoshda - o‟ziga 
ishonch hissini uyg‟otish. 2 yoshda - amaliy san‟at qul mehnatini ko‟rsatish. 3 

yoshda - burch hissini tarbiyalash. 4 yoshda - yaxshilik va yovuzlikni farqlashga 
o‟rgatish. 5 yoshda - liderlik hislatlarini tarbiyalash, mustaqillikka, reja tuzish va 

ulami bajarishga o‟rgatish. 
Malayziya maktabgacha ta‟lim tizimida 5 xil: ijtimoiy muloqatchanlik, 

intellektual salohiyat, jismoniy yetuklik, ruhiy tarbiya, mehnat ko‟nikmalarini 
shakllantirish kabi yo‟nalishlarda bolalarnirivojlantirib borilishi ham maktabgacha 

yoshdagi bolalar ma‟naviy-axloqiy tarbiyasiga integratsion yondashishni 
belgilaydi. 

Fransiyada maktabgacha talim tashkilotlarida mashg‟ulotlar tonggi soat 8:30 
dan kechki 16:20 ga qadar olib boriladi. Chorshanba kunidan tashqari barcha 

kunlar mashg‟ulot kunlari hisoblanadi. Chorshanba kunlari bolalar raqs, dyuzdo, 
futbol va shu kabi boshqa mashg‟ulotlar bilan band bo‟ladilar. Tashkilotlarda 
tabiatga doir mashg‟ulotlar va rasm chizish ko‟nikmalari shakllantiriladi. 

Shuningdek, chiroyli yozuvga alohida etibor qaratiladi. “Escargot” deb ataluvchi 
metod bog‟chalarda keng qo‟llaniladi va ushbu metod bolalarda tabiatga bo‟lgan 

muhabbatni va hayvonlarga bo‟lgan mehrni oshirishga xizmat qiladi.  
Rivojlangan xorijiy mamlakatlarda integratsion yondashuv asosida 

maktabgacha yoshdagi bolalarni ma‟naviy-axloqiy tarbiyalash holatini o‟rganish 
maqsadida quyida bir nechta horij mamlakatlari tajribasi tahlil etilgan. Biz barcha 

mamlakatlarning maktabgacha ta‟lim tashkilotlarining tizimiga nazar tashladik. 
Axamiyatlisi Germaniya maktabgacha ta‟lim tizimi bo‟ldi. Keling, Germaniya 

maktabgacha ta‟lim tizimini batafsil o‟rganib chiqamiz. Germaniyada 
maktabgacha ta‟lim tashkilotlarining rang-barang shakllari va turlari 

hayratlantiradi.  
Shuningdek, Germaniyada Valdorf bolalar bog‟chalari va Montessori tizimida 

ishlaydigan bolalar bog‟chalari ham mavjud. Agar o‟rta statistik nemis bolalar 

bog‟chasini olsak, uning faoliyati loyihalar tamoyili asosida tashkil etilganligi 
namoyon bo‟ladi. Masalan, «Kasb» loyihasi davrida bolalar tarbiyachi bilan 

ekskursiyalarga boradilar, turli narsalar yasaydilar, teatrlashtirilgan sahnalar 
qo‟yadilar, pechene pishiradilar, loydan narsalar yasaydilar va hokazo. Germaniya 

maktabgacha tashkilotlarida bolalarning ijodkorligi, ma‟naviy-axloqiy tarbiyasiga 
yondashishda integratsiya usulidan keng foydalaniladi. 

Xulosa. Maktabgacha ta‟lim tashkilotlarida bolalarni tarbiyalashdagi bunday 
ijobiy qarashlar bilan bir vaqtda, xulosa tariqasida aytish joizki xorijiy 

mamlakatlarning maktabgacha ta‟lim tizimlarini o‟rganish, ularning ilg‟or 
tajribasini tahlil etish va respublikamiz sharoitiga moslashtirish bo‟yicha aniq 

chora-tadbirlarni ishlab chiqish mamlakatimiz maktabgacha ta‟lim tizimini 
takomillashtirib zamonaviylashtirishga imkon yaratadi desak mubolag‟a 

bo‟lmaydi. 

